
'n Wéreld sonder die talle nieregeringsorganisasies (NRO’'s) en
niewinsgewende organisasies (NWQO's) wat ons gemeenskappe bedien,
is kwalik denkbaar. Ons is goed vertroud met die name van die meer
bekendes, maar aanvaar hulle nogtans al te maklik as vanselfsprekend!

Die Nasionale Seereddingsinstituut (NSRI) is een so 'n voorbeeld.
Wanneer skepe en bote , ongeag hoe groot of klein in die moeilikheid
raak, of as vakansiegangers aan hierdie gewilde kusstreek se see en
strande in die moeilikheid beland, en dit gebeur nogal maklik, is die
NSRI-vrywilligers daar om op die noodoproep te reageer. Volgens
nasionale statistiek is hulp aan oor die 22 000 mense verleen en by die
2 200 lewens is gered. Indien daar nie so 'n diens was nie, sou hierdie
statistiek aansienlik hoér gewees het.

Dan is daar natuurlik ook die DBV, die Sint Johns-Ambulansdiens,
Dierewelsyn, die Rooikruis, Hospies-vereniging en die
Bergreddingsinstituut, om maar enkele van die duisende
nieregeringsorganisasies te noem, wat bepaalde behoeftes in hul
onmiddellike omgewing lojaal dien, of wat op nasionae viak diens
lewer. Hul dienste val nie onder die jurisdiksie van plaaslike of
nasionale regeringsdepartemente nie, is uiters omvangryk en dgluit
sosiadle werk en gemeenskapsontwikkeling, voedsel skemas, opvoeding
en opleiding, MIV/VIGS-programme en hulpverlening aan familielede,
versorging van gestremdes, sportontwikkeling en talle ander dienstein.

Dit isinsiggewend dat die regering die deurslaggewende rol erken wat
NRO’'s/NPO’s speel om gemeenskapsbehoeftes aan te spreek — daar
waar dit die nodigste is en in situasies waar hulle vinniger as die
openbare sektor en reg waar dit benodig word, kan optree. Daar is
geleentheid vir organisasies wat behoorlik gestruktureer is en erns
maak met hul doelwitte en ondernemings om formeel as’n NRO/NPO
te registreer waarna hulle dan gemagtig is om fondse vir hulle projekte
in te samel, - uiteraard met in ag neming van statutére vereistes.

Die Bitou- en Tsitsikamma-streke geniet besondere bekendheid vanweé
die uitsonderlike natuurskoon wat hier voorkom. Regdeur hierdie streek
word gevind dat die toerismebedryf (wat 'n primére bron van inkomste
is) tesame met die groeiende aantal mense wat vanaf metropolitaanse
gebiede hulle hier kom vestig, ironies genoeg besigisom druk uit te
oefen op die einste aantreklikhede wat mense in die eerste instansie
hierheen lok.



Ek aanvaar dat ons almal daarvan bewus is dat daar vlak onder hierdie lagie glansvernis talle mense is wat in
swak gestruktureerde plattelandse gemeenskappe leef en desperaat probeer om ’n bestaan te voer. Hierdie mense
baat geensins by die toerisme en privaateiendomsopbloei nie, en ook nie by ontwikkeling deur die openbare
sektor nie.

Indien geen proaktiewe ingryping plaasvind om hierdie ooglopende wanbalanse aan te spreek nie, gaan lede van
die breér gemeenskap ongetwyfeld in 'n armoedespiraal wegsink, as gevolg waarvan hulle nie toegang sal hé tot
die geleenthede wat ons demokratiese Suid-Afrika bied nie. Druk op ons natuurlike hulpbronne (mariene en
wildlewe) wat reeds beperk is, sal verder toeneem, so ook op die oorblywende lappies kuswoud wat eens
ondeurdringbaar was.

Onsisinderdaad bevoorreg dat daar uitsonderlike mense was wat met die nodige visie en sensitiwiteit vir dietalle
faktore wat die strategiese en taktiese vereistes met betrekking tot groei, ontwikkeling en volhoubaarheid
beinvlioed, instrumenteel was in die vestiging van NRO's en NPO's om geidentifiseerde behoeftes in
gemeenskappe aan te spreek. Van hierdie organisasies is daarop ingestel om na basiese behoeftes om te sien soos
om gereelde maaltye aan kinders of senior burgers te verskaf, of om toe te sien dat weduwees en pensioenarisse
hulle toel aes betyds ontvang en dat die bedrae korrek is. Ander weer, spits hulle op vaardighei dsontwikkeling toe
met die oog daarop om plaaslike inwoners vir indiensneming toe te rus. Dan is daar ook omgewingsinstansies wat
poog om die omgewing wat ons nou nog geniet, van agteruitgang te red en om te verseker dat dit vir toekomstige
geslagte behoue sal bly.

'n Gemeenskap sonder toegewyde en betrokke NRO's en NPO’ s wat daarna streef om die saak van sy huidige en
toekomstige lede te bevorder, is’n statiese en bedreigde gemeenskap wat tot uitwissing verdoem is. Wanneer 'n
mens dus met mense te doen kry wat besig is om hul saak te bevorder of om fondse daarvoor in te samel, behoort
dit jou, voordat jy dit wil afmaak, tot nadenke te stem oor wat die langtermyn-effek op die samelewing sou wees
as hierdie lede van 'n NRO/NPO nie hul saak so toegewyd gedien en bevorder het nie!

lan”Mac” Mackechnie
Willing Workers In South Africa

Nature's Valley se Fynbos Reservaat:
Danksy Tim en Jeffrey, WWISA-vrywilligers,
se tyd en harde werk is die voetpaadjies
skoongemaak en is trappies op die steiler dele
van die reservaat aangebring.

Danksy verdere vrywillige hulp van WWISA en
Junald gaan die voetpaadjies verder verbeter en
gestabiliseer word om dit vir alle gebruikers van
die reservaat meer toeganklik te maak.

Vennootskappe: KaapNatuur, die Green Trust
en WWF-SA, Tony & Lisette Lewis- Stigting,
Dave Edge, Professor Roy Lubke, Bitou-
munisipaliteit, Suid-Afrikaanse Nasionale Parke
(SANParke), Willing Workers in South Africa
(WWISA) en Mark Read.

Die Phyl Martin-Park: Emma, 'n WWISA-
vrywilliger, het tyd afgestaan om die hut skoon
te maak en van die uitstallings aan te vul. So
byvoorbeeld het 'n fynbosseksie, met onder
andere 'n mooi skildery van 'n Koningprotea,
bygekom en is daar ook nou ’'n gedeelte oor die
struktuur van bosplantegroei.

Besoek gerus die hut met sy kleurvolle
beskilderde mure, skulp- en plantuitstallings.
Indien u enige items het wat van uitstalwaarde
is, sal ons dit met graagte by die bestaande
uitstallings voeg.

Danksy Danie Muller se nougesette werk,
floreer die kwekery, wat die park se hoof bron
van inkomste is. Besoek gerus die kwekery as
u inheemse plante wil aanskaf of geskenke wat
van blywende waarde is wil koop.

In die bekwame en toegewyde hande van die
dames van die Komitee vir Oop Ruimtes, word
die park pragtig in stand gehou.

Vennootskappe: Bitou-Munisipaliteit, WWF-
SA, Leni du Plessis, Nature's Valley
Belastingbetalersvereniging Komitee vir Oop
Ruimtes), WWISA.

Navorsingsprojek aangaande die riviere in
die Tsitskamma: Die projek se eerste fase
van 24 maande het in Januarie 'n aanvang

gaan word, bepaal is. Die projek, wat deur die
Tafelbergfonds gefinansier word, word deur die
NVT gekoordineer en deur Dr. Ferdy de Moor
(Albanié -Museum) en Prof Michael Samways
(Universiteit van Stellenbosch) geimplementeer.
Die riviere wat deur hierdie studie gedek word,
strek van die Matjiesrivier in die weste tot by die
Grootrivier oos van die Stormsrivier.

In April 2008 vind die eerste van vier insamelings
van monsters, wat met die seisoene saamval,
plaas. Met die neem van monsters word gepoog
om 'n meer volledige oorsig van die akwatiese
makro-ongewerweldes wat in die riviere van die
Tsitskamma voorkom, te verkry.

Vennootskappe: Dr Ferdy de Moor (Albanié-
Museum), Prof Michael Samways (Universiteit
van Stellenbosch), die Tafelbergfonds, SANParke,
die Departement van Waterwese en Bosbou, Dana
Grobler (C.A.P.E. Implimentering van ekologiese
reservate), die Bitou-Munisipaliteit, die Eden-
Distriksmunisipaliteit, die Tuinroete Inisiatief.

Tsitskamma Ekogidse:  Drie uit die vier
ekogidse het besluit om hul eie gidsonderneming
vanaf Kurland te bedryf. Die NVT het aangebied
om hulle by te staan met die vestiging van hul
onderneming via Red Door in Knysna — 'n
adviesdiens wat kleinhandelsondernemings help
om suksesvol te wees.

Lola Barnardo, beter bekend as “Auntie Helen”, is
"n inwoner van Covie. Sy is hoogs gemotiveer en
het verkies om as 'n Tsitskamma-ekogids aan te
bly. Sy isdruk besig om skool en ander groepe te
begelei. Die NVT het aansoek gedoen vir
befondsing vir die verdere opleiding van en
hulpverlening aan Auntie Helen en die nuwe
kandidaat-gidse wat ook uit die Covie-
gemeenskap kom.

Lola Barnardo, wat waardevolle ondervinding oor
die afgelope aantal jaar opgedoen en is in 'n
gunstige posisie om as mentor vir nuwe kandidate
op te tree.

Vennootskappe: SANParke, die Bitou-
Munisipaliteit, ~ WWISA, die  NC-IUCN,
Stormsrivier Adventures, Bitou Toerisme, Bhejane
4X4 Adventures.

Omgewingsopvoeding (OO): Die OO-program
vir 2008 het teen die einde van Februarie sy
Adopt-a-beach-program hervat. As ded van
hierdie program kom leerders van die twee naaste
skole aan Nature’'s Valey, die laerskole by The
Crags en by Coldstream, twee keer per week
hiernatoe om verskeie strandmoniteringsaksies te
ondereneem.

Die NVT beywer hom steeds daarvoor dat die
‘natuurlike omgewing’ by alle leergebiede, en nie
net in die Natuurwetenskappe nie, ingesluit word.
Martine bly in noue skakeling met die plaaslike
skole, Bitou 10, die Lunchbox-teater en die
Tsitskamma Nasionale Park om te verseker dat
ons OO-program ook by die inisiatiewe van
hierdie organisasies inskakel.

Steve, 'n WWISA-vrywilliger, help die NVT om
'n verdere twee opvoedkundige pamflette, wat oor
die naghemel en die plaaslike geologie handel, op
te stel. Hierdie pamflette wat so opgestel word om
by die skoolkurrikulum aan te dluit, sal die NV T in
staat stel om verdere opvoedkundige geleentheid
aan leerders wat Nature's Valley besoek, te bied.

Vennootskappe: SANParke, WWISA, CoastCare,
Die Departement van Omgewingsake en Toerisme,
WESSA (Wildlife & Environment Society of
South Africa), die WWF-SA, Tony & Lisette
Lewis Stigting, Aware, Ekoskole, die ORCA-
stigiting.

Gebeurtenisse in die hemelruim
Deur Geoff Mcllleron

Dis nooit maklik om vroeg op te staan nie, maar vir diegene van ons wat onsself lank voor sonsopkoms op
21 Februarie uit die vere kon lig om die maansverduistering te aanskou, was dit die moeite werd. Die nag
was helder en 'n volmaan het die Nature's Valley - landskap helder verlig. En toe, teen 04h30 soos wat die
aarde se skadu geleidelik besig was om voor die maan in te beweeg, was die maansverduistering in volle
swang.



Die foto, wat net na 05h00 geneem is, wys hoe die maan feitlik heeltemal agter die aarde se skadu verdluier is:
die son, aarde en die maan was nou feitlik perfek in 'n lyn met mekaar. Die hemel het verdonker en die sterre
het helder geskyn. Die Ster Regulus wat ongeveer 77 ligjare van die hart van die Leo weg is, kon duidelik net
onder die maan waargeneem word. Bokant die maan het Saturnus helder geskyn (nie op die foto nie). Die
gedempte lig van die son wat op die maan gekaats het, het dit van 'n plat helderwit skyf in’n driedimensionele
sfeer met warm kleure geklee, omskep. Dit het gelyk of die maan sy ele ligbron ontwikkel het en asof dit van
binne af deur sy eie gloeilamp verlig word. Toe ons ons blik van die ondergaande maan in die weste ooswaarts
draai, kon ons ons verwonder aan drie planete wat in lyn met mekaar gelé het — met Jupiter aan die bopunt en
Venus en Merkurius laer af teen die horison. Hierdie betowering het nie lank geduur nie. Met sonsopkoms het
die maan en die sterre stadig in die oggendstond vervaag. 'n Paar donsige wolkies het begin om met die maan
wegkruipertjie te spedl terwyl dit besig was om agter die boomoordekte heuwels te verdwyn.

Ons kan onsself bevoorreg ag dat ons 'n onbesoedelde hemelruim, sonder allerlei deelstowwe en
straatbeligting kan geniet. Die afwesigheid van straatligte bespaar nie net elektrisiteit nie, maar lewer ook 'n
bydrae om die vrystelling van aardverhittende gasse wat met die opwekking van krag deur die Hoéveldse
kragstasies gepaard gaan, in toom te hou. Daar is dus goeie rede om dit so te hou. Met hierdie
maansverduistering kon ons, net soos ons voorvaders ons verwonder aan 'n hemelwonder, maar anders as
hulle, wat dit nie aldag kon verklaar nie, hoef ons dit nie as’n voorbode te ervaar nie.

Die Sate of Rivers Report: Rivers of the Gouritz Water Management Area 2007, wat deur die Departement
van Bosbou en Waterwese se Program vir Gesonde Riviere saamgestel is, is pas vrygestel. Hierdie verslag
maak deel uit van die Departement se breér verslagdoening oor die Stand van die Omgewing wat op sy beurt
asinligtingsbron vir omgewingsbesluite dien.

Die huidige verslag oor die stand van riviere maak inligting oor die welstand van riviere bekend en is gebaseer
op ondersoeke wat tussen 2001 en 2007 van riviere in die Gourits-Waterbestuursarea gedoen is. Die doel van
dieverdagisom:

- te help dat riviere op 'n omgewingsbevorderlike wyse bestuur word,;

- mense aangaande die welstand van riviere in te lig en te onderrig; en

- wye deelname deur alle belanghebbende partye aan te moedig.

Die NVT geniet vermelding in die verslag en erkenning word verleen vir ons pogings om gepaste en
volhoubare ontwikkeling te bevorder, om die negatiewe impak van ontwikkeling in ons area te beperk en ons
pogings om die nodige bewustheid en waardering vir die diversiteit van natuurlike ekosisteme te kweek, onder
andere deur middel van ons buitelugklaskamers en die opvoedkundige materiaal wat ontwikkel is, word ook
vermeld. 4



Ter bewaring van die juwed van Nature's Valley

Hieronder volg 'n aanhaling uit 'n artikel wat deur Dr. Michael Pearlman oor die Groot Rivier-strandmeer
geskryf is:

Die Grootrivier se mond (oftewel ‘strandmeer’) is waarskynlik die mooiste en mees opvallende deel van
Nature's Valley; dit is Nature's Valley se speelgrond en ontspanningsarea — hetsy vir visvang, bootvaarte of
swem- dit is 'n ware toeviugsoord met 'n besondere gevoelswaarde en met stemmings wat van dag tot dag
wissel.

Die Grootrivier word as een van die ongerepste rivierstelsels in Suid-Afrika beskou. In die Sate of Rivers
Report: Rivers of the Gouritz Water Management Area 2007, waarna hierbo verwys is, word die Grootrivier
geklassifiseer as 'n rivierstelsel wat ekologies in 'n goeie toestand is aangesien sy biodiversiteit en integriteit
grootliks ongeskonde is. Die verdag stel dit in die vooruitsig dat hierdie rivier onder die enkeles in die Gourits-
waterbestuursgebied tel waar dit nog moontlik sal wees om dit tot sy oorspronklike ekologiese staat te herstel.
Dit sal egter weldra ook onder druk kom van ontwikkeling druk in die vorm van hoér verbruik en ander
moontlike skadelike gebruike.

"'n Loodskomitee, wat onder bestuur van die Tsitsskamma Nasionale Park, wat vir die bestuur van die Grootrivier
verantwoordelik isval, isin Maart in die lewe geroep om na die pro-aktiewe bestuur van die rivier om te sien.
Ander partye wat betrokke is, sluit die NVT en NVBV (wat beide hulle steun aan die Tsitsskamma Nasionale
Park verleen het vir die stigting van so 'n komitee), lan Russell van SANParke se Wetenskaplike Dienste, die
Bitou-munisiapliteit en Prof. Charles Breen, ' n kundige op die terrein van mondingsbestuur.

Die doel van hierdie komitee is om toe te sien dat die riviermond in 'n goeie toestand bly en dat sy ekologiese
integriteit in ooreenstemming met die bewaringsdoel stellings van die Tsitsikamma Nasionale Park en die soside
behoeftes van die gemeenskap in Nature's Valley bevorder word. 'n Verdere doelwit is om die riviermond te
moniteer en om rekord te hou sodat 'n databasis van die riviermond se toestand opgebou kan word sodat die
gemeenskap van Nature's Valley voorberei sal wees vir enige moontlike stryd wat hom mag voordoen om die
integriteit van die rivier te behou. Die NVT het sedert sy stigting 'n deurslaggewende rol gespeel om die
bewaring van die juweel van die Vallei te bevorder deurdat ons as katalisator opgetree het vir baie van die werk
wat reeds onderneem is, skakeling met betrokke partye bewerkstellig het, toerusting vir monitering geskenk het
en self by die monitering betrokke was.

Grootkopseeskilpasie — Doen by Nature's Valley aan!
Paul en Ina Zietsman het onlangs op 'n dooie
grootkopseeskilpadjie naby Blue Rocks in Nature's
Valley afgekom. Om en by dieselfde tyd is nog 'n hele
paar grootkopseeskilpadjies ook na die ORCA-stigting in
Plettenbergbaai gebring en die vier wat oorleef het,
vermaak tans besoekers aan die Ocean Blue
winkelakwarium in Plettenbergbaai. Wanneer hulle sterk
genoeg is, sal hullein die see vrygelaat word.

Die teenwoordigheid van hierdie kleintjies, sowel as
vroeére toevallige waarnemings van beide volwassenes
en kleintjies in en om Nature's Valley het die vraag laat
ontstaan van waar hulle kom en waarheen hulle op pad is.

Grootkopseeskilpaaie (Caretta caretta), so genoem vanweé hul uitsonderlike groot kop, is een van slegs vyf
seeskilpadspesies wat in Suider Afrikaanse waters voorkom en is een van twee spesies wat hier, op die strande in
die noorde van KwaZulu-Natal nes maak. Grootkopseeskilpaaie is karnivore en leef hoofsaaklik van krappe,
weekdiere en seekomkommers by rotsriwwe en riviermondings. Alhoewel hulle die grootste deel van hul 100
jaar lange leeftyd in die see deurbring, moet die wyfies aan land kom om hulle eiers te 1&. Hulle keer telkens na
dieselfde strand toe terug om nes te maak. Die strand word blykbaar op pas-uitgebroeides ingeprent en daar
word aanvaar dat elke strand sy eie unieke reuk het wat die skilpaaie dan weer soontoe teruglei. Nesmaak langs
die Suid-Afrikaanse kus vind gedurende Oktober en Februarie plaas. Die eiers neem 60 dae om uit te broei,
maar die inkubasietyd hang ook van die temperatuur af. V oorts speel temperatuur ook ’n rol by die bepaling van
die geslag van die jong skilpadjies. Mannetjies ontwikkel onder koel toestande en wyfies wanneer die
warmer is. 5



Die kleintjies broel na donker uit wanneer dit koeler is en roofvoéls wat op hulle jag maak, nie aktief is nie.
Hulle beweeg dan in die lig van die oseaan se refleksie see se kant toe. Tydens hulle geskarrel see toe, val
baie van hulle krappe ten prooi en as hulle eers in die water is, is hulle besonder weerloos teen haaie en
“kingfish”. Naraming oorleef slegs een of twee uit elke 1 000 kleintjies wat die see gehaal het. Nadat hulle
vir twee tot drie dae verbete geswem het, bereik die kleintjies die Agulhas-seestroom wat al 1angs die ooskus
van Afrika afvlioei , waar hulle vir die volgende drie tot vier jaar in die maal- en draaikolke van hierdie sterk
seestroom deurbring. Die Kkleintjies wat hier in Nature's Valley se waters uitgespoel het, het waarskynlik
deur seestrome en heersende winde hier beland en nie vanweé enige broeiaktiwiteite in die areanie.

Grootkopseeskilpaaie (inteendedl alle seeskilpaaie) is uiters bedreig, onder andere as gevolg van besoedeling,
die oor-ontginning van volwassenes en eiers, vernietiging en wysigings van strande waar hulle broei en
algemene onkunde onder mense. Danksy daadwerklike bewaringspogings wat sedert 1963 deur Ezemvelo
KwaZulu-Natal Wildlife as deel van 'n internasionale streeksooreenkoms ingevolge die Bonn- Konvensie
(Konvensie aangaande migrerende wilde diere) onderneem word, het die aantal grootkopseeskilpaaie wat
jaarliksin die St Lucia en Maputaland Marienereservate kom nesmaak van minder as 100 in die vroeé 1960's
tot meer as 500 toegeneem. Hierdie twee plekke is die enigste twee plekke in Suid-Afrika waar neste
voorkom.

Indien u ooit op 'n plaatjie op die voorste of agterste swempoot van 'n dooie seeskilpad afkom, word u
versoek om dit aan Ezemvelo KwaZulu-Natal Wildlife te besorg. Vir verdere inligting omtrent hierdie
onderwerp, besoek gerus http://www.kznwildlife.com en gebruik “loggerhead” as soekwoord.

Orgide&? Hulle hoort tog immers in die Ooste en in die Trope, nie waar nie? Dit is gewoonlik die persepsie
wanneer orgideé ter sprake is, en dit is nie ongegrond nie want orgideé is bepaald meer volop in die Trope as
wat hulle in koeler klimate is. Een van die groot vreugdes wat my en my eggenote se verblyf in Nature's
Valley oor die jare opgelewer het, was om te ontdek hoeveel orgideé “ons’ Vallei en omstreke verfraai. So
het ek byvoorbeeld agtergekom dat ek foto’s van 33 verskillende spesiesin “ons’ gebied geneem het en daar
IS nog baie meer spesies. 'n Spesie wat 50 jaar laas gesien is, is verlede jaar naby die Soutrivier herontdek
(sien NVT se nuusbrief van Desember 2007) en plantkundiges is daarvan oortuig dat daar nog ’'n spesie hier
by onsiswat niein die afgelope 100 jaar gesien is nie en :
wat net wag om herontdek te word — wat 'n heerlike
uitdaging vir entoesiaste.

Die meeste van ons orgideé lewe op die grond, maar daar
IS ook epifitiese orgideé wat in die bome in die bos
voorkom en dit meestal in groot getalle. Daar is bykans
nie ' n volgroeide geel houtboom wat nie op die hoér takke =Y
met orgideé oortrek is nie. Die blommetjiesis soms klein, .
baie delikaat en fyn van struktuur (sien die foto van =

‘n Sproei van Tridactyl bicaudata blomme versier baie
van die woud se Geelhoutbome in November

Tridactyl bicaudata). Anders as parasiete wat op die
gasheerplant teer en voedingstowwe uit die gasheer
verkry, is epifitiese orgideé nie parasities nie: hulle het
groen blare en vervaardig hul eie voedsd, terwyl hul
wortels water en voedingstowwe vanaf die blaaropperviak
van die gasheerplant absorbeer. Orgideé wat op die grond
groei, kom bykans oral voor — in die bos, fynbos,
vleigebiede, sandduine en in ons tuine. Ons was verheug
toe die aandblommetjie (Eulophia speciosa) (sien foto) as
'n ongenooide, maar baie welkome gas haar opwagting in
ons tuin gemaak het. 6

Eulophia speciosa groei in die NV woongebied —langs
paaie, duine en tuine



Orgideé maak van verskeie strategieé vir bestuiwing gebruik. Vroulike en manlike plante kom meestal nie naby
mekaar voor nie en soos wat talle ander blomplante maak, maak die meeste orgide€ ook op lede van die
insekwéreld staat om hulle stuifmeel van die een na die ander oor te dra. Daar is darem ook vergoeding vir die
draer, aangesien hulle weer van die nektar wat deur die blomme vervaardig word, kan drink. As daar min bure in
die nabyheid is, maak dit sin om van 'n draer gebruik te maak wat bereid sal wees om ander plante van jou spesie
te gaan opsoek, eerder as wat dit sommer jou kosbare genetiese erfenis by die eerste die beste plant wat hul
aandag trek, gaan ‘aflewer’. Daarom het 'n noue verbintenis tussen sek e orgldee en hul bestuiwi ngsagent
ontwikkel. : ( 4

Die blommetjies van die pragtige epifitiese orgide€, Mystacidium
capense (sien foto), het byvoorbeeld lang stampers waarin nektar
gestoor word. Die nektar is slegs toeganklik vir diegene wat die basis
van die stamper kan bykom. Sommige motte beskik oor 'n
verbasende lang proboskis (suigtong) wat gewoonlik netjies opgerol
is, maar kan afrol om by die nektarbeloning diep in die stamper te
kom. So is daar 'n orgideéspesie wat in Madagaskar voorkom met 'n
stamper wat 300mm lank is en dié orgideé word deur 'n mot met 'n
proboskis wat presies 300mm lank is, bestuif. Blomme wat van motte
as bestuiwingsagent gebuik maak, is dikwels wit van kleur en skei
slegs hul besondere geur in die aand af. Die bestuiwers word deur
die geur, wat op die stil aandluggie aangesweef kom, gelok. Ander
orgideé weer, maak van bestuiwers wat in die dag aktief is gebruik en
maak dus van ander metodes gebruik om hul bestuiwingsagente te
lok. Sommige maak byvoorbeeld van hul mooi kleure gebruik. Die
fyn struktuur, kleur en geur van orgideéblomme is alles aanpassings
om bestuiwingsagente wat die beste bestuiwingsdiens vir hulle bied,
te lok. Die simbiotiese verhouding wat tussen plante en hul
bestuiwingsagente bestaan, is ' n tekenende voorbeeld van die fyn net
van interafhanklikheid wat die struktuur van lewe op die planeet
aarde aanmekaar hot 1

Tsitsikamma Nationale Park — Die bestuur van die Westelike Seksie

Owen Govender, Andre Riley se opvolger in die Tsitskamma Nasionale Park het in Februarie diens aanvaar. Hy
is verantwoordelik vir bewaringsbestuur en vir sekuriteit regdeur die park. Die pos van assistent-
seksiebewaarder vir die Westelike Seksie is tans vakant na die onlangse vertrek van Christopher Singo. Die
hoof natuurbewaarder vir die Westelike Seksie is Ernest Barnardo, terwyl Marco Barnardo, Carlo Barnardo, Neil
Swartz, Mario Swartz, Louis Camphor en Marion Mabie die ses veldwagters vir hierdie seksieis. Steward Kriga
is die bewaringsersant vir die mariene afdeling van die Westelike Seksie , terwyl Rodrick Welcome, Shandro
Jordan, Megan Bosman en Lizane Toring die kus-en veldwagtersin hierdie seksieis.

My kennismaking met die droom wéreld van Nature' sValIey
Deur Daniél Cloete

Met my aankoms in Nature’'s Valley in Januarie, pas na ons
terugkeer uit 'n koue, donker winter in Engeland, waar ons by my
eggenote, Chrissie, se ouers gekuier het, het dit werklik vir my
gevoel of ek my in 'n droomwéreld, omgewe deur lieflike digte
groen woude en die allermooiste blou see, bevind het. As boonop in
aanmerking geneem word dat ek voorheen by 'n wildreservaat in
die strak en dorre Nama-Karoo gewerk het, kan u u seker indink hoe
onwerklik die gevoel was waarmee die Nature's Valley-omgewing
my met ons eerste kennismaking verwelkom het.

Die nektar in die lang stampers van
Mystacidium capense is toegangklik
degsvir ‘n sekere lang proboskis mot.

Ek het egter gou tot die besef gekom dat 'n groep toegewyde mense proaktlef werk om hierdie droomwéreld te
bewaar en om die integriteit van Nature's Valley in stand te hou. Dit iswerklik 'n voorreg om voort te gaan in
die posise wat Julie Carlisle oor die afgelope paar jaar met groot onderskeiding uitgebou het. Ek glo
onwrikbaar dat hierdie droomweéreld kan en sal bly voortleef. 7



Dit bly ons doelwit en motivering. Dit was danksy donasies, hoofsaaklik deur die gemeenskap van Nature's Valley
dat die Trust in 2001 gestig is en sedertdien aan die gang kon bly.

ENIGE DONASIE AAN DIE NATURE’SVALLEY TRUST,

ONGEAG HOE GROOT OF KLEIN, IS VAN GROOT WAARDE

Alle skenkings sal aangewend word om projekte van die Nature' s Valley Trust mee te bedryf. Stuur asseblief ‘n e-
pos of stuur die donasievorm (wat hieronder verskyn) aan Daniél Cloete.

Stuur asseblief of ‘n e-pos (nvalley@worldonline.co.za) of faks (086 514 5946) die vorm aan Daniél
Cloete:

Bank besonderhede: Nature®Valley Trust, Standard Bank: Tak: Jan Smuts Takkode: 420 512 vir tjek
inbetalings of 004 205 as u van ‘n elektroniese bank diens gebruik wil maak; Rekening: 001913859

Naam:

Adres;

Erfin Nature® Valley: Tel: Sell nommer:

E-posadres: Donasie Bedrag:

A & J Dick Trust, Albertyn Family, Anderson Family, Allison family, R Barker, D Barnes, MC Basson, CM Bath, GE
Bath, S Bekker, Bhejane 4X4 Adventures, Biesenbach Family, J Blaine , D Blaine , FH Blignaut, Bouwer family, IH
Braatvedt, Brand family, Breen family, R Browne, G Buchner, Callaghan family, ML Carstens, Cameron family,
Campbell family, CEPF, Cooper family, Corbitt family, Coulson family, Cronje family, JP & BA Daffue, Dalrymple
family, H De Clercq, De Bruyn family, De Clercq family, R De Muelenaere, Dedwith family, LW Dekker, J De Wet, Die
Boord, L Du Plessis, MM Du Toit, Dugmore, M, Dyk family, Ellison family, S Engelbrecht, Erens family, Esterhuizen
family, Excelsior Farm, Faber and Le Roux, Findlay family, Firth family, Flemming Family, Fox M, Frankies Family,
Gerber R, Gibson, Gilbert P, Ginn Family, Girdwood Family, Goeller Family, HA Graham, D Grant, Green Trust, T
Grobicki, G Grabler, Andre & Maritha Hamman, P & M Hammes, Harmse family, Harpur family, Harris family ,Guy
Hayward, Gordon Hayward, M Hepburn, D Heyns, G Heyns, G Hobbs, M Hobbs, HJ Hover, Inkwazi Trust, HB
Isherwood, IUCN, P Jackson, Jensen family, J Johannson, JH Johnson, KM Kamp, B Keeble, B Kerswill, Kirsten
family, Klein family, Koekemoer family, Emile Kotze, Kriegler family, Krone family, MN Kroon, AJ Kruger, W Kruger, K
Kruyshaar, L Langton, AW Lategan, le Roux family, David & Shirley Levy, Nicholas Littlefair, Liversidge family, GP
Lombard, Lyell Trust, Mackenzie family, Des & Karin Mahony, MJ Marchand, J Martin, B Marx, D Mason-Jones, WG
Mcllleron, Mitchells Brewery, G Montgomery, Moore family, Mossienes, Mudge family , Myburgh family, R Nichol, P
Niven P, C Noble, JA Noble, NVRA, AL Ochse, Julia Oliver, CP Oosthuizen, D Oscroft, WR Parkhurst, G Paterson,
Perlman family, P Perry, A Pienaar, N Pienaar, G Player, D Powrie, PC Pretorius, G Pretorius, Prinsloo family, PJ
Quarmby, J Rae, Rattray family, M Read, M Richards, Rosenthal family, IL Shires, Sinbosh family, DW Smith, Staples
family, PE Streicher , A Sturgess, Sturgess Grandchildren, The Tony and Lisette Lewis Foundation, S Taylor,
Thalassa Trust, JB Theron, T Timson, Taute family, Tsitsikamma Ladies Forum, Van De Pijpekamp family, Van der
Hoven family, Van der Merwe family, L Van der Walt, Van der Westhuyzen family, A Van Hasselt, C Van Hasselt, G
Van Hasselt, J van Hasselt, Van Heyningen family, C Van Melle Kamp, HJ Van Niekerk, K Van Niekerk, ML van
Niekerk, MS Van Tonder, RR van Wyk, PR Van Zyl, JB Venter, RH Venter, P Vichos, SF Viljoen, C Visser, Von holten
family, Wagener family, Watt family, C Wessels, B Whall, Whitesides family, A Whyte, Wiswe family, Withers family, D
Woode, MS Woolf, R Young, WWF-SA.

Sonder die steun van die volgende organisasies sou die Nature's Valley Trust nie in staat gewees het om te
bereik wat hy wel tot op hede vermag het nie. Ons opregte dank gaan aan die befondsingsagentskappe en
organisasies wat ons projekte moontlik gemaak het.

& tmf B8 wen B

FUNDING FYNBOS

R CRITICAL|ECoSYSTEM

‘IPlR’TIIElSIHP FUND

The Tony and Lisette Lewis Foundation South Africa

! ¢ioN Fo iy
Natare & Vil .‘ .‘ G RI rfw&%
A e CARE

GARDEN ROTE NTIATVE o

R, e
o). payers AssOT?, &

“astingbetalersver ™ South African
NATIONAL PARKS

coastcare

ST Dol o lile

BESOEK ONSWEBWERF:
www.naturesvalleytrust.co.za

NB: Enigeen wat graag 'n kennisgewing in die nuusbrief wil plaas, word versoek om die kennisgewing aan
ons te stuur by nvalley@wor Idonline.co.za of om dit na 086 514 5946 te faks om ons teen die eerste week
van Julie 2008 te bereik. 'n Nominale fooi is betaalbaar en sal by navraag verstrek word. Die nuusbrief

word onder nagenoeg 750 lesers versprei.



Die fokus van die Nature's Valley se Stedelike Bewarea (NVSB) di€ jaar is om nuwe lede te werf en om
deelname en terugvoering van bestaande lede te bevorder. 'n Pamflet met inligting oor die bewarea sal vir
nuwe lede opgestel word, terwyl 'n inligtingsbrosjure oor die area se omgewingsbelang vir nuwe eienaars
wat na Nature's Valley verhuis, ontwikkel sal word. Die NVSB gaan hierdie jaar hoofsaaklik op die Eko-
Voetspoor-projek konsentreer en sal ook die NVBV, waar moontlik, bystaan om die wullid
bestuursprobleem in Nature's Valley op telos.

Die hulpbronregister word tans hersien en bygewerk om kommentaar en voorstelle met betrekking tot die
inhoud daarvan in te sluit en om te verseker dat dit a die onlangse en relevante inligting en riglyne bevat.
Alle lede sa die bygewerkte |éer per e-pos ontvang of alternatiewelik kan dit van die NVT se kantoor
bekom word.

Aldus die jongste nuus van die NV-belastingbetalersvereniging is Sea View Enterprises deur die Bitou-
munisipaliteit aangestel om die stortingsterrein (Erf 337) skoon te maak en te onderhou en om die vullis wat
deur die restaurant gegeneer word, te verwyder. Die gewone vullisverwydering deur vragmotors in die res
van die dorpsgebied, geskied soos voorheen, steeds op Woensdae. Waarskynlik het u a kennis geneem van
die advertensie wat ons daaraan herinner om vullis so ver as moontlik te herwin en vir dié doel word grys
afvalsakke vir herwinbare afval beskikbaar gestel. Dié sakke, asook die glas in die herwinningshouers op
die afvaterrein word dan as herwinbare afval hanteer. Die nuwe vullisverwyderingswa is ook met 'n
hysertoestel toegerus wat dit in staat stel om “Wheely Bins’ leeg te maak. Dit sal die verwyderingsproses
aansienlik verbeter en meer vaartbelyn maak.

As dit 'n kompetisie was waarin ons die prentjie sou
stol en dan vir deelnemers sou vra om aan te dui wat
daarna gebeur het, soos wat dikwels met
sportgebeurtenisse gedoen word, sou ons sekerlik
velerlel antwoorde ontvang het. In hierdie geval is ek
dankbaar om te kan berig dat ahoewel Danie en
Engela Muller, wat die insident op film vasgelé het, die
bosboklammetjie eers vir 'n hele paar dae daarna nie
gesien het nie, die diertjie niks oorgekom het nie.

U word vriendelik versoek om u honde se bewegings
tot u erf te beperk en om toe te sien dat wanneer hulle
buite die ef is, hulle te alle tye op 'n leilband is.
Hierdie en ander riglyne vir die beheer van honde wat
deur PAWS en die Bitou-munisipaliteit goedgekeur is,
word in 'n pamflet vervat wat by die NVT-kantoor
beskikbaar is. Die pamflet is onlangs bygewerk.



Tydens 'n vergadering wat in Maart oor die projek gehou is, is die projek gefinaliseer en is daar bedluit dat
dit as 'n projek van die Nature's Valley Stedelike Bewarea bedryf behoort te word. Daniél Cloete van die
NVT sa as sameroeper en koordineerder vir die projek optree, terwyl Kim Kruyshaar (sien artikel hierna)
van die Bewarea navorsing vir die projek sal doen en ook 'n Eko-Voetspoor-Plan vir Nature's Valley sa
opstel. Ina Brand van die NVBV sa skakeling met die Bitou-munisipaiteit hanteer aangesien die
munisipalitiet 'n belangrike rolspeler in die prosesis, veral wat die verskaffing van inligting omtrent gebruik
betref.

Aanvanklik sal die doelwit bloot wees om op die koolstof voetspoor (“carbon footprint”) van die Nature's
Valley dorpsgebied te konsentreer, maar daar word ook beoog om dit in die toekoms uit te brei om die totale
voetspoor in oénskou te neem. Die eerste aspek waarna gekyk sal word, sal waarskynlik elektrisiteitsverbuik
in Nature's Valley wees, nie alleen omdat dit tans baie relevant is nie, maar ook omdat dit een van die
makliker kwessies is om na te vors en te implementeer. Dit is ook 'n sask waarmee ons ons in die
alledaagse lewe kan vereenselwig en wat hier net so veel as elders geld (Ig is veral met diegene wat nie
permanent hier woon nie in gedagte). Die projek se primére oogmerk is om groter bewustheid by mense te
kweek van hoe hulle hul impak op die omgewing kan ligter maak en om uiteindelik mense aan te moedig
om positiewe leefstylveranderinge te maak.

Enige kommentaar en voorstelle vir die projek word verwelkom. Indien u meer agtergrondinligting omtrent
die beplanning van en idees vir die projek wil bekom, kan u die NV T-kantoor kontak om die notas wat by
die vergadering geneemiis, te kry.

Kim Kruyshaar, 'n Nature's Valley-huiseienaar het aangebied om as adviseur vir Nature's Valley se Eko-
V oetspoor-projek, ' n gesamentlike inisiatief van die Bewarea, die NVT en die NVBV, op te tree.

Kimisin beide die sosia e en omgewingswetenskappe gekwalifiseer met 'n M. Artsin Omgewingstudies, 'n
Honneurs in Antropologie en 'n B.Arts in Antropologie en Sosiologie. Danksy haar uitgebreide
ondervinding van plaaslike owerhede en NRO's, gekombineer met haar insig wanneer dit kom by kwessies
rakende die omgewing, beplanning, ontwikkeling en bestuur, vera in 'n stedelike konteks, is sy ideaal
geplaas om die spanning tussen ontwikkelingsdruk en die noodsaaklikheid om ons natuurlike en kulturele
hul pbronne proaktief te bestuur, te begryp.

Die Cape Times Centenary-medalje vir prestasie in bewaring is in 1998 aan haar toegeken as erkenning vir
haar bydrae as omgewingsadviseur vir die Stad Kaapstad.

Kim is tans by die Rhodes-universiteit ingeskryf vir die Goldfields Sertifikaatkursus in
Omgewingsopvoeding en is ook weer deur die Stad Kaapstad genader om hul Omgewingsimposium vir die
Jeug in 2008 te koordineer.

Sy wy haar tans aan navorsing oor hoe om op 'n volhoubare manier in die Suid-Afrika van vandag te |eef
(en om dit self toe te pas) deur te kyk na die openbare houding jeens die beginsel van volhoubare leefwyse
en om groen/eko-voetspore te bevorder.

Onsisinderdaad bevoorreg om haar kundigheid tot ons beskikking te hé. Baie dankie Kim!

Kontakbesonderhede vir Kim: TELEFOONNR: 021 7826812
SELFOONNR; 076 454 8467
E-POS ADRES: kimchris@tel komsa.net

Indringerplante in Nature' s Valley

Drie van die ergste indringerspesies wat heelwat skade in Nature’'s Valley en in die aangrensende bos aanrig
is Australiese Swarthout (Acacia melanoxylon), die Swaardvaring (Nephrolepis exaltata) en die Madeira-
klimop (Anredera cordifolia). Metodes om hierdie en ander indringers te beheer word uiteengesit in die
brogure “Invasive plants in Nature's Valey” wat deel is van die Bewarea se hulpbronléer. Dit is ook
beskikbaar by die NVT se kantoor. Gebruik dit gerus as handige verwysing.

Neem asseblief kennis dat lidmaatskap van die stedelike bewarea verniet is.
Al wat U nodig het om te doen om ‘n lid te word is om die vorm wat hier onder volgin te
vul en af te gee of te pos aan die Nature's Valley Trust kantoor.

Voel asseblief vry om Daniél te kontak via email (nvalley@worldonline.co.za) of foon (044 531 6820)
as U enige kommentaar, voorstelle of vrae het oor die hulpbronregister of as U enige idees het vir
projekte vir die stedelike beware om aan te pak. Daar sal ‘n bewarea vergadering wees in Desember
waar U welkom isom U idees dan voor teléindien daar nie ‘n gepaste geleentheid vr oér isnie.

NATURE'SVALLEY STEDELIKE BEWAREA LIDMAATSKAP VORM

Naam:

Erf:

Pos Adres:

Telefoon: Sall:

E-pos adres:

Induiting van Eiendom: Ja Nee
Stuur asseblief virmy ‘n
kopie van die konstitusie | Ja Nee

Handtekening:

Stuur terug na: Posbus 230, Die Crags, 6602 / Faks: 086 514 5946 / E-pos. nvalley@wor Idonline.co.za

